Kreditning to‘liq

 qiymati:_________ 
(___________) foiz
Ipoteka krediti berish to‘g‘risida
№_____-son Shartnoma
___________________                                             
                              20__ yil “____”_________
«Biznesni rivojlantirish banki» aksiyadorlik tijorat banki nomidan 20__y. «___»__________dagi ______-sonli bosh ishonchnoma va ___________________________ BXO (BXM, BXKM, Ipoteka krediti ajratish markazi) Nizomi asosida xarakat qiluvchi  __________________________________________________________________  boshqaruvchisi _________________________________________ (keyingi o‘rinlarda – «Bank») bir tomondan, pasport/ID karta seriyasi____ №__________ ______________ ____________________ tomonidan  ______ yil «___»__________da berilgan O‘zbekiston Respublikasi fuqarosi _________________________________________ (keyingi o‘rinlarda – «Qarz oluvchi») ikkinchi tomondan va pasport/ID karta seriyasi____ №__________ __________________________________ tomonidan ______ yil «___»__________da berilgan O‘zbekiston Respublikasi fuqarosi _________________________________________ (keyingi o‘rinlarda – «Birgalikda qarz oluvchi») uchinchi tomondan, birgalikda «Tomonlar» deb nomlanuvchilar mazkur shartnomani quyidagilar haqida tuzdilar: (agarda bir nechata birgalikda qarz oluvchi ishtirok etsa qo‘shimcha ravishda kiritilishi lozim)
1. shartnoma PREDMETi
1.1. Bank o‘z mablag‘lari xisobidan birlamchi uy-joy bozorida xonadon sotib olish uchun Iqtisodiyot va moliya vazirligi mablag’lari hisobidan qayta moliyalashtiriladigan ipoteka kreditining eng ko’p miqdoridan ortgan qismini moliyalashtirish uchun Qarz oluvchiga ____________ (viloyati, Qoraqalpog‘iston Respublikasi) _________________ tumani (shahri) _________________ ko‘chasi, ____-ko‘p kvartirali uy-joydan __-kvartirani  sotib olish uchun mazkur shartnomada ko‘zda tutilgan shartlar asosida ___________ (____________________________________________) so‘m miqdorida ipoteka kreditini beradi, Qarz oluvchi/Birgalikda qarz oluvchiga oluvchilar esa, kreditlashning umumiy tamoyillariga (maqsadliligi, ta’minlanganligi, muddatliligi, qaytariluvchanligi va to‘lovliligiga) rioya qilgan holda foydalanadi va qaytarib to‘laydi.

2. asosiy tushunchalar 
2.1. Mazkur shartnoma matnining keyingi o‘rinlarida uchraydigan barcha atamalar, agar kontekstdan boshqa ma’no kelib chiqmasa, mazkur bo‘limda berilgan ma’nolarga ega bo‘ladi:

ipoteka krediti – birlamchi uy-joy bozoridan kvartira sotib olishga, sotib olinadigan kvartira garovi ostida beriladigan uzoq muddatli kredit;
qarz oluvchi – kvartira sotib olish uchun ipoteka krediti olgan va kredit shartnomasida belgilangan shartlarda qaytarish majburiyatini olgan jismoniy shaxs;

Birgalikda qarz oluvchilar – qarz oluvchining ipoteka krediti va kredit bo‘yicha foizlarning har oydagi to‘lovlarida qatnashadigan, shuningdek ipoteka krediti bo‘yicha solidar javob beradigan jismoniy shaxslar;

pudrat tashkiloti – uy-joylarni o‘z mablag‘lari, bank krediti va qonunchilikda taqiqlanmagan boshqa mablag‘lar hisobiga qurgan hamda birlamchi uy-joy bozorida sotish uchun taklif etuvchi tadbirkorlik sub’ekti;

to‘lov qobiliyati – jismoniy shaxsning kredit shartnomasi bo‘yicha to‘lov majburiyatlarini, o‘zining jami daromadlaridan kelib chiqqan holda, o‘z vaqtida va to‘liq bajarishga qodirligi;

kredit bo‘yicha ta’minlash – sotib olinadigan ko‘p kvartirali uy-joydagi kvartirani belgilangan tartibda garovga qo‘yish;

boshlang‘ich badal – sotib olinadigan kvartira umumiy qiymatining 20 foizidan kam bo‘lmagan miqdorida ipoteka krediti olish uchun qarz oluvchi tomonidan o‘z mablag‘lari va qonun hujjatlarida taqiqlanmagan boshqa manbalar hisobidan shakllantiriladigan qismi;

ipoteka – ipoteka krediti hisobidan sotib olinadigan va belgilangan tartibda Qarz oluvchining mulkiga o‘tadigan kvartirani garovga qo‘yish orqali beriladigan ipoteka krediti olish maqsadida ko‘chmas mulkni garovga qo‘yish;

ipoteka to‘g‘risidagi shartnoma – tomonlarning kredit shartnomasiga muvofiq olinadigan majburiyatlarni ta’minlash yuzasidan ipotekani belgilash to‘g‘risidagi kelishuvi;

kredit bo‘yicha foizlar – kreditdan foydalanganlik uchun to‘lanadigan haq;

imtiyozli davr – kredit bo‘yicha asosiy qarzni qaytarish muddati kechiktirilgan davr;

kredit berilgan sana – mazkur shartnomaning ma’nosida Qarz oluvchining ssuda hisob raqamidan tegishli summa o‘tkazilgan muddatni tushunmoq kerak;

kredit qaytarilgan sana – mazkur shartnomaning ma’nosida tegishli summa Bankning hisob raqamiga kelib tushgan muddatni tushunmoq kerak;

to‘lov majburiyatlari – Qarz oluvchining/Birgalikda qarz oluvchilarning ipoteka krediti, uning foizlari bo‘yicha qarzlarni mazkur shartnomada ko‘rsatilgan miqdorda va muddatlarda so‘ndirish hamda boshqa to‘lovlarni (oldi-sotdi, garov, ipotekani rasmiylashtirish, sug‘urtalash xarajatlari va boshqalar) amalga oshirish majburiyatlari;

kredit bo‘yicha muddati o‘tgan qarzdorlik – belgilangan muddatlarda Qarz oluvchi/Birgalikda qarz oluvchilar tomonidan so‘ndirilmagan ipoteka krediti yoki uning bir qismi, kreditdan foydalanganlik uchun hisoblangan foizlar, penya va boshqa to‘lov majburiyatlari bo‘yicha yuzaga kelgan qarzdorlik summasi;

kredit bo‘yicha qarzdorlik – butun kredit yoki Qarz oluvchi tomonidan foydalanilgan ipoteka krediti qoldig‘i, Qarz oluvchiga ochilgan tegishli hisobvaraqlarda hisoblanadigan ipoteka kreditidan foydalanganlik uchun hisoblangan foizlar;

kvartira – sotib olinadigan ko‘p kvartirali uydagi kredit ajratilayotgan va garov mulki xisoblanuvchi kvartira.

3. Qarz oluvchining tasdiqlari
3.1. Qarz oluvchi ushbu orqali quyidagilarni tasdiqlaydi: _______________(imzo)
· kreditni rasmiylashtirish va olish uchun Bankka taqdim etilgan/taqdim etiladigan barcha hujjatlar va ma’lumotlar ular taqdim etilgan sanada haqiqiy va ishonchli hisoblanadi;

· Qarz oluvchi mazkur shartnomada ko‘zda tutilgan majburiyatlarni bajarishga haqli va ushbu majburiyatlar haqiqiy hisoblanadi;

· Birgalikda qarz oluvchi mazkur shartnoma majburiyatlari bo‘yicha solidar javobgar bo‘ladi va ushbu majburiyatlar haqiqiy hisoblanadi;

· Qarz oluvchining/Birgalikda qarz oluvchlarning mazkur shartnomada ko‘zda tutilgan majburiyatlarni bajarishdan bosh tortishi mazkur shartnoma va O‘zbekiston Respublikasining amaldagi qonun hujjatlariga muvofiq Qarz oluvchining/Birgalikda qarz oluvchining javobgarligiga sabab bo‘ladi;

· agar Qarz oluvchi/Birgalikda qarz oluvchi to‘lovlarni amalga oshira olmasa yoki mazkur shartnomada qayd etilgan talablarni bajara olmasa, Bank kreditni muddatidan oldin qaytarishni va unga hisoblangan foizlarni, shuningdek boshqa to‘lovlarni to‘lashni talab qilishga haqlidir. Bunda Bank undiruvni kredit ta’minotiga va Qarz oluvchining/Birgalikda qarz oluvchilarning boshqa mulkiga qaratishga haqlidir;

· kredit bo‘yicha istalgan ta’minotni realizatsiya qilish va undan foydalanishga va/yoki Bank o‘z huquqlarini amalga oshirishi uchun barcha zarur choralarni ko‘rishga Bankka chaqirib olinmaydigan va so‘zsiz tartibda vakolat beradi.

4. kredit qiymati  va undan foydalanganlik uchun foiz stavkasi
4.1. Sotib olinadigan uy-joyning umumiy qiymati ___________ (________________________________) so‘mni tashkil qiladi. Shundan: 
Ipoteka krediti miqdori ____________(_________________________________________) so‘m.

Qarz oluvchining/Birgalikda qarz oluvchilarning dastlabki badali ____________ (________________________________________) so‘m.

4.2. Ipoteka kreditidan foydalanganlik uchun foiz stavkasi yiliga ___ foiz miqdorida belgilanadi.
4.3. Kredit 20____ yil ____ ________dan boshlab - ____ _______ 20__ yil muddatgacha ___ yil muddatga, ___ oy imtiyozli davr bilan beriladi. Ipoteka kreditidan foydalanganlik uchun foizlar kredit berilgan sanadan keyin keladigan oydan boshlab to‘lanadi.

4.4. Ipoteka krediti bo‘yicha foizlar Bank Qarz oluvchilarning ssuda hisobvarag‘ida hisobga oladigan kredit summasi qoldig‘iga mazkur shartnomaning 4.2-bandida belgilangan foiz stavkasi va kredit berishdan boshlab o‘tgan kunlar sonidan kelib chiqilgan holda Bank tomonidan har kuni hisoblanadi.
5. ipoteka krediti bo‘yicha ta’minot
5.1. Ushbu shartnoma bo‘yicha berilgan kredit belgilangan tartibda sotib olingan uy-joy ipotekasi bilan ta’minlanadi.

Bunda, O‘zbekiston Respublikasining “Ipoteka to‘g‘risida”gi Qonunning 3-moddasiga muvofiq qonun asosida ipotekaga asosan sotib olinadigan ________________________________ xonadon garovi (keyingi o‘rinlarda “Ipoteka predmeti”) bilan ta’minlanadi va 20__ yil «____»____________ dagi garov qiymatini kelishish dalolatnomasiga asosan _______ (________________________) so‘m miqdorida baholanib, kreditning ta’minoti hisoblanadi.
5.2. Bank Qarz oluvchi/Birgalikda qarz oluvchilardan kreditning qaytarilishini qo‘shimcha ta’minlashni talab qilishga haqli.
5.3. Majburiyatlar bajarilishini ta’minlashning bir necha usullari mavjudligi bir-biriga zid emas, majburiyatlarni bajarishning har bir usuli mustaqil va bir-biriga bog‘liq emas.
5.4. Undiruvni majburiyatlar bajarilishini ta’minlash usullariga qaratish zarur bo‘lganda tanlash huquqi Bankda qoladi, u o‘z xohishiga ko‘ra majburiyatlar bajarilishini ta’minlash usullaridan istalgan biriga yoki ushbu usullarning barchasiga talab qo‘yishi mumkin.
5.5. Qarz oluvchi/Birgalikda qarz oluvchilar ipoteka predmetini ushbu shartnomaning 5.1-bandida ko‘rsatilgan miqdorida saqlab turishni, shuningdek ipoteka predmetini yo‘qolish va shikastlanish xavfidan uning to‘liq qiymati bo‘yicha o‘z hisobidan va kredit shartnomasining amal qilish muddatiga Bankning foydasiga sug‘urtalash majburiyatini oladilar.
5.6. Kreditning qaytarilishini ta’minlash bilan bog‘liq hujjatlarni tegishli darajada rasmiylashtirish bo‘yicha har qanday xarajatlarni Qarz oluvchi/Birgalikda qarz oluvchilar o‘z zimmalariga oladilar.
5.7. Ipoteka predmeti Qarz oluvchi ixtiyorida qoldiriladi va kvartiraga egalik huquqi Davlat ro‘yxatidan o‘tkazilgan vaqtdan boshlab bankda garovda turgan hisoblanadi hamda mazkur shartnoma bo‘yicha talablarni shu jumladan asosiy qarz, hisoblangan foizlar, majburiyatlarini bajarmaslikdan/lozim darajada bajarmaslikdan kelib chiqadigan zararlarni, shuningdek undirish bo‘yicha harajatlarni qoplashni to‘la ta’minlaydi.
5.8. Ipoteka predmetiga notarial idora, “Garov reestri” DUK, Kadastr agentligi tizimi korxonasi xududiy bo‘linmalari tomonidan ushbu shartnoma amal qilishi tugagunga qadar taqiq qo‘yiladi.
5.9. Kredit ta’minotini belgilovchi hujjatlar mazkur shartnomaning ajralmas qismi hisoblanadi.
6. IPOTEKA KREDITINI BERISh TARTIBI 
6.1. Kredit O‘zbekiston Respublikasi milliy valyutasida  beriladi.
6.2. Kredit bo‘yicha asosiy qarz va foizlarni qaytarish mazkur shartnomaning 1-ilovasiga asosan differensial yoki annuitent (keraklisini qoldirish lozim) to‘lov usulida beriladi.
6.3. Kreditni berish Qarz oluvchining yozma topshiriqnomasi (arizasi) asosida mablag‘larni uning Bankda ochilgan alohida ssuda hisob raqamidan pudrat tashkilotining depozit hisob raqamiga Qarz oluvchi bilan pudrat tashkiloti o‘rtasida tuzilgan shartnomaga muvofiq naqd pulsiz shaklda o‘tkazish yo‘li bilan amalga oshiriladi.
6.4. Bankning kredit berish bo‘yicha majburiyati bankda bo‘sh pul mablag‘lari mavjud bo‘lganda hamda Qarz oluvchi tomonidan Bankka davlat ro‘yxatidan o‘tkazilgan ipoteka (shartnoma yoki qonun asosida ipoteka), shuningdek ipoteka predmetini yo‘qolish va shikastlanish xavfidan uning to‘liq qiymati bo‘yicha o‘z hisobidan va kredit shartnomasining amal qilish muddatiga tuzilgan sug‘urta shartnomasi va polisini taqdim etilgandan keyin yuzaga keladi.

6.5. Qarz oluvchi tomonidan taqdim etilgan hujjatlarda nomuvofiqlik aniqlangan taqdirda, (misol uchun notarius, kadastr tomonidan hujjatlarda texnik xato va b.), Bank kredit mablag‘larini nomuvofiqlik bartaraf etilguniga qadar kechiktirib turishga haqli.
7. ipoteka kreditini qaytarish tartibi 
7.1. Kredit bo‘yicha qarzni to‘lash O‘zbekiston Respublikasining Fuqarolik kodeksining 248-moddasining ikkinchi qismiga muvofiq Qarz oluvchi (Birgalikda qarz oluvchi) tomonidan yo‘naltiriladigan to‘lovlar quyidagicha navbat bilan:

a) asosiy qarz bo‘yicha muddati o‘tgan qarzdorlik va muddati o‘tgan foiz to‘lovlari mutanosib ravishda;

b) joriy davr uchun hisoblangan foizlar va joriy davr uchun asosiy qarz bo‘yicha qarzdorli;

c) neustoyka (jarima, penya);

d) kreditorning qarzdorlikni uzish bilan bog‘liq bo‘lgan boshqa xarajatlari.

7.2. Qarz oluvchi (Birgalikda qarz oluvchi) asosiy qarzni va hisoblab yozilgan foizlarni to‘lashni muddatidan oldin - ushbu shartnomada belgilangan to‘lov muddati boshlangungacha yoki tugagungacha amalga oshirish huquqiga ega. Bunda Qarz oluvchi (Birgalikda qarz oluvchi)ning depozit hisobraqamlaridagi mablag‘lar hisobidan kreditni muddatidan oldin so‘ndirish Qarz oluvchi (Birgalikda qarz oluvchi)ning yozma topshirig‘iga asosan amalga oshiriladi.
Kreditni muddatidan oldin to‘lashda Bank biron-bir qo‘shimcha vositachilik haqlarini undirmaydi.
7.3. Qarz oluvchi (Birgalikda qarz oluvchi) ushbu shartnomaning ajralmas qismi hisoblanadigan ilova qilinayotgan to‘lovlar jadvaliga muvofiq har oylik to‘lovlarni amalga oshirish yo‘li bilan ipoteka kreditini qaytaradi va kreditdan foydalanganlik uchun hisoblab yozilgan foizlarni to‘laydi.

7.4. Qarz oluvchi/Birgalikda qarz oluvchilar tomonidan ipoteka kreditini qaytarish quyidagi shakllarda amalga oshirilishi mumkin:

· ish haqi va unga tenglashtirilgan to‘lovlar, pensiyalar, gonorarlar, dividendlar, foizlar va qimmatli qog‘ozlar bo‘yicha boshqa daromadlar hisobiga mablag‘larni naqdsiz shaklda o‘tkazish;

· naqd pullar to‘lash;

· mablag‘larni omonat qo‘yilmalar bo‘yicha hisob raqamlaridan o‘tkazish;

· mablag‘larni plastik kartochkalardan o‘tkazish yo‘li bilan;
· pul mablag‘larini Qarz oluvchi (Birgalikda qarz oluvchi)ning ish beruvchisi tomonidan moddiy yordam va ipoteka kreditini to‘lash uchun ajratilgan boshqa mablag‘lar hisobidan naqdsiz shaklda o‘tkazish yo‘li bilan;
· qonun hujjatlarida taqiqlanmagan boshqa usullarda amalga oshirilishi mumkin.
7.5. Asosiy qarzni qaytarish jadvaliga asosan so‘ndirish sanalari bank balansi ochiq bo‘lmagan dam olish kunlari (shanba, yakshanba) yoki bayram kunlariga to‘g‘ri kelgan xollarda oraliq yoki so‘nggi to‘lovlar mazkur bank balansi ochiq bo‘lmagan dam olish kunlari (shanba, yakshanba) yoki bayram kunlariga qadar so‘ndirilishi lozim.

8. tomonlarning huquqlari 
8.1. Bankning huquqlari:

8.1.1. Mazkur shartnomaning 6.4-bandida ko‘rsatilgan hujjatlar shartnoma imzolangan vaqtdan boshlab 30 (o‘ttiz) bank kuni mobaynida taqdim etilmagan taqdirda Bank mazkur shartnomani bir tomonlama bekor qilish huquqiga ega.

8.1.2. Kreditdan foydalanishning butun davri davomida doimiy monitoringni amalga oshirish. Monitoring davomida Bank kreditdan maqsadli foydalanilishini, ipoteka krediti qaytarilishini hamda u bo‘yicha foizlar to‘lanishini, garov mulkidan foydalanishni va uning saqlanishini, ipoteka predmetining noqonuniy begonalashtirilishiga yo‘l qo‘ymaslikni nazorat qilib boradi.

8.1.3. Majburiyatlarni bajarmaslik holati yuzaga kelganda Bank o‘z xohishiga ko‘ra quyidagi harakatlardan istalgan birini amalga oshirishi mumkin:

· ushbu shartnoma bo‘yicha muddati o‘tkazib yuborilgan qarzdorlik yuzaga kelganda, bank Qarz oluvchiga zimmasidagi qarz yuki yanada oshib ketishining oldini olish maqsadida muddati o‘tkazib yuborilgan qarzdorlik yuzaga kelgan sanadan boshlab 7 (yetti) kalendar kuni davomida Qarz oluvchi bilan kelishilgan har qanday aloqa bog‘lash usullaridan, shu jumladan elektron aloqa vositalaridan yoki qonun hujjatlarida nazarda tutilgan boshqa usullardan foydalanib, muddati o‘tkazib yuborilgan qarzdorlik yuzaga kelganligi haqida to‘lovlar jadvalini ilova qilgan holda xabar berishi;

· ushbu shartnoma bo‘yicha majburiyatlarning muddatidan oldin bajarilishini talab qilishi, bankda mavjud Qarz oluvchi (Birgalikda qarz oluvchining) har qanday hisobvaraqlardan (omonat, valyuta omonati, bank kartalaridagi) mablag‘larni akseptsiz tartibda undirib olish va qarzdorlikni so‘ndirishga yo‘naltirish, ular talablarni qanoatlantirish uchun yetarli bo‘lmaganda - undiruvni qonun hujjatlarida belgilangan tartibda kredit bo‘yicha ta’minotga qaratish;

· Qarz oluvchi (Birgalikda qarz oluvchi)ning mobil telefoniga uning kredit bo‘yicha qarzdorligi to‘g‘risidagi xabarlarni “SMS”va boshqa elektron shaklda yuborish hamda ushbu ma’lumotlarni ommaviy-axborot vositalarida joylashtirish;

· Qarz oluvchi (Birgalikda qarz oluvchi)ga qarzdorligi to‘g‘risidagi barcha ma’lumotlarni kunning soat 8:00 dan 20:00 gacha bo‘lgan vaqt oralig‘ida yuborish;

· uy-joyning ko‘rinadigan joyiga va uchinchi shaxslar erkin tanishishi mumkin bo‘lgan boshqa joylarga ushbu uy-joy bo‘yicha qarzdorlik mavjudligi va sotuvga qo‘yilayotganligi (undiruv qaratilganligi) to‘g‘risidagi e’lon taxtachalarini joylashtirish;

· ushbu shartnoma bo‘yicha majburiyatlarning bajarilishini qo‘shimcha ravishda ta’minlanishini talab qilish;

· Qarz oluvchidan (Birgalikda qarz oluvchidan) ushbu shartnomada belgilangan tartibda kreditning hammasini yoki uning bir qismini muddatidan oldin qaytarishni (og‘zaki, yozma va elektron shaklda) talab qilish (qonun hujjatlarida kreditning hammasini yoki uning bir qismini muddatidan oldin qaytarishni talab qilishning boshqacha tartibi belgilangan taqdirda kreditning hammasini yoki uning bir qismini muddatidan oldin qaytarishni talab qilish qonun hujjatlarida belgilangan tartibda amalga oshiriladi);
· undiruvni qonun hujjatlarida belgilangan tartibda kredit bo‘yicha ta’minotga qaratish;
· ushbu shartnomani unda belgilangan tartibda bekor qilish (qonun hujjatlarida bunday shartnomani bekor qilishning boshqacha tartibi belgilangan taqdirda ushbu shartnoma qonun hujjatlarida belgilangan tartibda bekor qilinadi);
· ushbu shartnomaga va amaldagi qonun hujjatlariga muvofiq boshqa har qanday huquqlardan foydalanish.
8.1.4. Ushbu shartnoma bo‘yicha talab qilish huquqini Qarz oluvchi (Birgalikda qarz oluvchi)ning roziligini olib O‘zbekiston Respublikasining amaldagi qonun hujjatlarida nazarda tutilgan tartibda o‘zgaga berishni amalga oshirish.
8.1.5. Qarz oluvchi (Birgalikda qarz oluvchi) kreditni qaytarish muddatlarini buzganda, mazkur shartnomaning 4.2.-bandida belgilangan foiz stavkasini to‘lovlar jadvali bo‘yicha muddati o‘tgan qismiga nisbatan 1,5 martaga oshirib to‘lashni talab qilish.
8.1.6. Mazkur shartnoma boshqa shaxsga qayta rasmiylashtirilganda (qarzdor almashganda), Bank amaldagi bank xizmatlari uchun o‘rnatilgan tarifga muvofiq xizmat haqi undirishi va kredit uchun o‘rnatilgan foiz stavkasini oshirishi mumkin.
8.1.7. Mazkur shartnomaga Qarz oluvchi (Birgalikda qarz oluvchi)ning talabiga (istagiga) ko‘ra o‘zgartirish va/yoki qo‘shimcha kiritilganda, Bank amaldagi bank xizmatlari uchun o‘rnatilgan tarifga muvofiq xizmat haqi undirishi mumkin.
8.1.8. Qarz oluvchi mazkur shartnoma tuzilgan kundan e’tiboran bir oy muddat ichida kreditdan foydalanmagan taqdirda, kredit mablag‘lari ajratish majburiyatidan voz kechish va Qarz oluvchini yozma ravishda xabardor etish orqali ushbu shartnomani bir tomonlama bekor qilish.
8.1.9. Qarz oluvchi ipoteka krediti bo‘yicha hisoblangan foizlarni to‘lovlar jadvalida belgilangan to‘lash muddatlarini buzganda, har bir kechiktirilgan kun uchun kechiktirilgan to‘lov summasining 0,1 foizi miqdorida, biroq ajratilgan kredit summasining 50 foizidan ortiq bo‘lmagan miqdorda penya hisoblash.
8.1.10. Bank o‘z ixtiyoriga ko‘ra Qarz oluvchi (Birgalikda qarz oluvchi)ga nisbatan ushbu shartnoma bo‘yicha o‘zi ega bo‘lgan huquqlardan istalganini qo‘llashi yoxud qo‘llamasligi mumkin.
8.1.11. Bank tomonidan ushbu huquqlarning qo‘llanmasligi yoxud qisman qo‘llanishi ushbu huquqlardan voz kechishni anglatmaydi va ular kelgusida istalgan vaqtda qo‘llanishi mumkin.
8.2. Qarz oluvchining/Birgalikda qarz oluvchilarning huquqlari:

8.2.1. Bankda bo‘sh resurslar bo‘lgan taqdirda, mazkur shartnomada ko‘zda tutilgan hajmda, muddatlarda va shartlar asosida ipoteka krediti berishni talab qilish.

8.2.2. Mazkur shartnomaning amal qilish davri mobaynida ssuda hisob raqamidan mazkur shartnomaning 1.1-bandida ko‘rsatilgan summa doirasida va maqsadlar uchun to‘lovlarni amalga oshirish.

8.2.3. Olingan kreditni to‘liq qaytargan va u bo‘yicha hisoblangan foizlarni to‘lagan holda Bank bilan mazkur shartnomani bekor qilish.
8.2.4. Ushbu shartnoma tuzilganidan keyin va Qarz oluvchining topshirig‘iga asosan to‘lov amalga oshirilgunga qadar bo‘lgan davrda kredit olishdan bepul asosda voz kechish (bunda, Qarz oluvchi (Birgalikda qarz oluvchi) tomonidan qilingan har qanday xarajatlar Bank tomonidan qaytarilmaydi (qoplanmaydi)).
8.2.5. Bank tomonidan shartnoma shartlari bajarilmaganligi yoki lozim darajada bajarilmaganligi natijasida yetkazilgan zararlarni qoplanishini talab qilish.
8.2.6. Kredit qarzorliklari bo‘yicha Bankdan ma’lumotlar olish.
9. tomonlarning majburiyatlari 
9.1. Bankning majburiyatlari:

9.1.1. Qarz oluvchi/Birgalikda qarz oluvchilar tomonidan ipoteka krediti olish uchun barcha zarur shartlar bajarilgan holda mazkur shartnoma shartlariga rioya qilgan holda kredit berish.

9.1.2. Qarz oluvchini/Birgalikda qarz oluvchilarni kredit berishni rad etish, kreditni muddatidan oldin undirish sabablari to‘g‘risida yozma ravishda xabardor qilish.
9.1.3. Qarz oluvchining talabiga ko‘ra quyidagi hujjatlarning Bank tomonidan tasdiqlangan nusxalarini bir marta bepul berish: 
ipoteka krediti shartnomasi;

Qarz oluvchi tomonidan berilgan ariza; 

Qarz oluvchiga ipoteka krediti berilganligini tasdiqlovchi hujjat;

ipoteka krediti shartnomasi bo‘yicha Qarz oluvchi (Birgalikda qarz oluvchiga) tomonidan majburiyatlari to‘liq bajarilganligini tasdiqlovchi hujjat (ma’lumotnoma).
9.1.4. Mazkur shartnoma bilan kelishiladigan to‘lovlar jadvali rasmiylashtirilgandan so‘ng (kreditlashni boshlash muddatlari, foiz stavkasi o‘zgarishi, shartnomaning boshqa shartlari qayta ko‘rib chiqilishi munosabati to‘lovlarni amalga oshirish sanalari va muddatlari yoki oraliq to‘lovlarining miqdorlari o‘zgarganda, Tomonlar o‘rtasida to‘lovlar jadvali yangidan rasmiylashtirilib, Qarz oluvchiga (Birgalikda qarz oluvchiga) taqdim qilinadi. Bunda, to‘lovlar jadvali yangidan rasmiylashtirilishi munosabati bilan undan oldin mavjud bo‘lgan to‘lovlar jadvali o‘z kuchini yo‘qotadi. Yangidan rasmiylashtiriladigan to‘lovlar jadvali Qarz oluvchi uni imzolash uchun 3 bank ish kunida bankka kela olmagan holatda, Bank tomonidan Qarz oluvchining shaxsiy kabinetiga yoki elektron pochtasiga elektron shaklda yuborish orqali tuziladi.
9.2. Qarz oluvchining/Birgalikda qarz oluvchilarning majburiyatlari:

9.2.1. Mazkur shartnoma imzolangan paytdan boshlab 30 (o‘ttiz) bank kuni ichida quyidagilarni rasmiylashtirish:

· oldi-sotdi shartnomasini tuzish, uni notarial tasdiqlash va davlat ro‘yxatidan o‘tkazish;

· davlat ro‘yxatidan o‘tkazuvchi organda Qarz oluvchining/Birgalikda qarz oluvchining (sotib oluvchining) turar joyga bo‘lgan mulk huquqini ro‘yxatdan o‘tkazish;

· ipoteka predmetini yo‘qolish va shikastlanish xavfidan sug‘urta qilish shartnomasini tuzish;

· ipoteka to‘g‘risidagi shartnomani tuzish va uni davlat ro‘yxatidan o‘tkazish.

9.2.2. Berilgan kreditni o‘zlashtirish.

9.2.3. Ilova qilinayotgan To‘lovlar jadvaliga muvofiq kredit va u bo‘yicha hisoblangan foizlarni har oylik to‘lovlar bilan amalga oshirish yo‘li bilan so‘ndirish.

9.2.4. Bankning so‘roviga binoan Bank vakillariga ipotekaga qo‘yilgan turar joyga, kredit va Qarz oluvchining/Birgalikda qarz oluvchilarning mazkur shartnoma bo‘yicha majburiyatlarni ijro etishiga aloqador boshqa har qanday mulkka borish va ularni ko‘zdan kechirish, shuningdek kreditdan maqsadli foydalanilishini tekshirish imkoniyatini ta’minlash.

9.2.5. Bankning talabiga ko‘ra mazkur shartnoma amal qilishining butun muddati davomida Qarz oluvchining/Birgalikda qarz oluvchilarning daromadlari to‘g‘risida Bankni qoniqtiruvchi shakl va mazmunda ma’lumot berish.

9.2.6. Mazkur shartnoma va qonunchilikda nazarda tutilgan shartlarda neustoyka va zararlarni to‘lash.

9.2.7. Yashash joyi, ish joyi, familiyasi yoki ismi o‘zgarganda va mazkur shartnoma bo‘yicha majburiyatlarini bajarishga halal beradigan boshqa  holatlar vujudga kelgan taqdirda 5 (besh) kun mobaynida Bankka bu haqda axborot berish.

9.2.8. Uy-joy tegishli davlat organlari tomonidan olib qo‘yilgan yoki musodara qilingan hollarda kreditni va hisoblangan foizlarni muddatidan oldin to‘lash.  
9.2.9. Mazkur shartnomaning amal qilish muddati davomida Qarz oluvchi/Birgalikda qarz oluvchilar Bankning oldindan roziligini olmay turib uchinchi tomonlarning kreditlari va/yoki qarz mablag‘larini jalb qilmasliklari lozim, chunki ularning shartlarida Qarz oluvchining/Birgalikda qarz oluvchilarning mazkur shartnoma bo‘yicha majburiyatlariga qaraganda ustuvor talab qilish huquqi ko‘zda tutilgan bo‘lishi mumkin.
9.2.10. Qarz oluvchi (Birgalikda qarz oluvchi) ipoteka predmetini lozim darajada asrash uchun, shu jumladan uni o‘z vaqtida joriy ta’mirlashni o‘tkazish, undan oqilona foydalanish hamda uni boshqa shaxslarning qonunga xilof tajovuzlari va talablaridan himoya qilish uchun o‘z hisobidan barcha zarur choralarni ko‘rishi shart

9.2.11. O‘zbekiston Respublikasi hududidan doimiy yashash uchun chiqib ketadigan bo‘lsa, kredit va u bo‘yicha hisoblangan foizlarni muddatidan oldin qaytarish.

10. majburiyatlarni bajarmaslik holatlari 
10.1. Mazkur bandda bayon qilingan hodisalarning har qaysisi Majburiyatlarni bajarmaslik holati hisoblanadi:

· kredit resurslaridan belgilangan maqsadlardan boshqa maqsadlarda foydalanish;

· kredit resurslarini belgilangan muddatlarda o‘zlashtirmaslik;

· Qarz oluvchi/Birgalikda qarz oluvchilar mazkur shartnoma, unga ilova qilinadigan To‘lovlar jadvali bo‘yicha, shuningdek mazkur shartnomada tuzilishi ko‘zda tutilgan boshqa shartnomalar bo‘yicha tegishli sanada kredit, foizlar bo‘yicha to‘lovlarni va/yoki boshqa to‘lovlar bo‘yicha to‘lovlarni amalga oshirmasligi;

· noto‘g‘ri hujjatlarni taqdim etish yo‘li bilan Bankni bila turib chalg‘itish; 

· Qarz oluvchi/Birgalikda qarz oluvchilar tomonidan Bankka kredit bo‘yicha taqdim  etilgan har qanday ta’minot Bankning xulosasiga ko‘ra qisman yoki to‘la o‘z qimmatini yo‘qotgan bo‘lsa yoki haqiqiy bo‘lmasa;

· Qarz oluvchining/Birgalikda qarz oluvchilarning to‘lov qobiliyati yomonlashishi yoki mazkur shartnoma bo‘yicha majburiyatlarni muntazam ravishda ijro etmaslikka olib keluvchi aniq axborotlarni yashirish;

· Qarz oluvchining/Birgalikda qarz oluvchilarning bank oldidagi majburiyatlari bajarilishiga ta’sir etishi mumkin bo‘lgan boshqa hodisalar;

· mazkur shartnoma shartlarini buzish;

· mazkur shartnoma bilan bog‘liq boshqa shartnomalar (garov, ipoteka, kafolat,sug‘urta va boshqa shartnomalar) shartlarini buzish.

11. undiruvni kredit ta’minotiga qaratish 
11.1. Tomonlar shunga kelishib oldilarki, Qarz oluvchi/Birgalikda qarz oluvchilar mazkur shartnoma bo‘yicha majburiyatlarini bajarmagan taqdirda, Bank  undiruvni ipoteka predmetiga qaratish uchun asoslar vujudga kelganidan keyin o‘z talablarini suddan tashqari tartibda yoxud Qarz oluvchining/Birgalikda qarz oluvchilarning Bank bilan tuzilgan va notarial tartibda tasdiqlangan kelishuvi asosida qanoatlantiradi.

11.2. Bank garov bilan ta’minlangan majburiyatning bajarilmaganligi yoki lozim darajada bajarilmaganligi natijasida vujudga kelgan, mazkur shartnomada hamda garov va ipoteka to‘g‘risidagi shartnomalarda nazarda tutilgan talablarni majburiyatlarni ta’minlash uchun garovga qo‘yilgan mol-mulk hisobidan qanoatlantirish uchun undiruvni shu mol-mulkka qaratishga haqli.
11.3. Undiruvni majburiyatni ta’minlash uchun garovga qo‘yilgan ipoteka predmetiga qaratish, Qarz oluvchi/Birgalikda qarz oluvchilar tomonidan to‘lovlarni to‘lash muddatlari muntazam ravishda, ya’ni o‘n ikki oy davomida uch martadan ortiq buzilgan taqdirda, amalga oshirilishi mumkin.

11.4. O‘zbekiston Respublikasining «Ipoteka to‘g‘risida»gi Qonunining 23, 26 va 28-moddalarida ko‘zda tutilgan hollarda, Bank ipoteka bilan ta’minlangan majburiyat muddatidan oldin bajarilishini talab qilishga, bu talab bajarilmagan  taqdirda esa, undiruvni garovga qo‘yilgan mol-mulkka qaratishga haqli.

11.5. Agar garovga qo‘yilgan mol-mulkni realizatsiya qilishdan tushgan summa Bankning talabini qoplashga yetarli bo‘lmasa, u yetishmayotgan summani  Qarz oluvchining/Birgalikda qarz oluvchilarning boshqa mol-mulkidan olish huquqiga ega.

11.6. Karzdorning kechiktirilgan karzlari (asosiy karz va foizlar) 30 kundan oshib ketganda bank mazkur kredit shartnomasining ajralmas kismi bulmish garov shartnomasiga muvofik Uzbekiston Respublikasi Fukarolik kodeksining 280 - moddasi ikkinchi kismiga asosan mustakil ravishda, sudga murojaat kilmasdan, garov predmetini tasarruf kilish xukukiga ega buladi. Undiruv karatilgan garov mulki Karzdor majburiyatini koplamaganda, bank uzining talablarini kushimcha ta’minotlarga va Karzdorning yukori likvidli mol-mulkiga karatadi.

12. Alohida shart
12.1. Bank mazkur shartnoma bo‘yicha Qarz oluvchiga/Birgalikda qarz oluvchilarga nisbatan ega bo‘lgan huquqlaridan istalgan birini o‘z xohishiga ko‘ra amalga oshirishi yoki amalga oshirmasligi mumkin. Ushbu huquqlarning Bank tomonidan amalga oshirilmasligi yoki qisman amalga oshirilishi bu huquqlardan foydalanishdan voz kechilganligini anglatmaydi va ular kelgusida istalgan vaqtda amalga oshirilishi mumkin.

13. qo‘shimcha shartlar 
13.1. Qarz oluvchi/Birgalikda qarz oluvchilar ipoteka krediti hisobiga sotib olinadigan turar joyni Bankning yozma ruxsatisiz qayta qurishga yoki o‘zgartirishga haqli emas.
13.2. Turar joyni o‘zboshimchalik bilan qayta qurgan yoxud o‘zgartirgan taqdirda Qarz oluvchi/Birgalikda qarz oluvchilar qonun hujjatlarida belgilangan tartibda javobgar bo‘ladi va ushbu xonani o‘z hisobidan avvalgi holatiga keltirishi shart.
13.3. Kredit muddati davomida Bankning yozma roziligisiz  turar joyni sotishga, boshqalarga berishga, uni ijaraga, bepul foydalanish uchun berishga, ipoteka predmeti manzilida yaqin qarindoshlar va uchinchi shaxslarni ro‘yxatdan o‘tkazishga yo‘l qo‘yilmaydi.
13.4. Tomonlarning mazkur shartnoma bilan tartibga solinmagan munosabatlari  O‘zbekiston Respublikasining amaldagi qonun hujjatlari bilan tartibga solinadi.

14. FORS-MAJOR holatlari 
14.1. Tomonlar mazkur shartnoma bo‘yicha majburiyatlarni qisman yoki to‘liq bajarmaganlik uchun javobgarlikdan, agar ushbu bajarmaslik shartnoma  tuzilgandan keyin Tomonlar oldindan ko‘rishi, oqilona chora-tadbirlar bilan bartaraf etishi mumkin bo‘lmagan favqulodda tusdagi hodisalar natijasida vujudga kelgan yengib bo‘lmaydigan kuchlar holatlari oqibati bo‘lsa, ozod etiladi.
14.2. Yengib bo‘lmaydigan kuchlar holatlariga Tomon ta’sir o‘tkaza olmaydigan va vujudga kelganligi uchun javobgar bo‘lmaydigan  hodisalar, masalan, zilzila, suv toshqini, yong‘in, shuningdek mazkur shartnoma bajarilishiga to‘sqinlik qiluvchi ish tashlash, hukumat qarorlari yoki davlat organlarining farmoyishlari, har qanday tusdagi harbiy harakatlar kiradi.
14.3. Yengib bo‘lmaydigan kuchlar holatlarini vaj qilib keltiradigan Tomon, bunday holatlar vujudga kelgani to‘g‘risida boshqa Tomonni yozma ravishda darhol xabardor qilishi shart, bunda istagan Tomonning talabi bo‘yicha tegishli organ tomonidan berilgan tasdiqlovchi hujjat taqdim etilishi kerak.

14.4. Agar shartnomadan kelib chiqadigan, ko‘rsatilgan holatlar uch oydan ko‘p vaqtga cho‘zilsa, u holda har bir Tomon mazkur shartnomani, boshqa Tomonni xabardor qilgan holda, bir tomonlama bekor qilish huquqiga ega. Bunda Tomonlar belgilangan tartibda mazkur shartnoma bo‘yicha majburiyatlarning bajarilgan va bajarilmagan qismlari bo‘yicha uzil-kesil hisob-kitob qiladilar.
15. shartnomaning amal qilish muddati
15.1. Mazkur shartnoma uni Tomonlar imzolagan vaqtdan boshlab kuchga kiradi va mazkur shartnoma bo‘yicha majburiyatlar to‘liq bajarilgungacha amal qiladi.
16. nizolarni hal qilish
16.1. Tomonlar ushbu shartnoma yuzasidan kelib chiqishi mumkin bo‘lgan kelishmovchilik va nizolarni muzokara va maslahatlar yo‘li bilan hal qiladilar.

16.2. Nizolarni sudgacha hal qilishda talabnoma yuborish tartibiga amal qilinadi. Qarz oluvchi (qo‘shimcha qarzdor, kafil) kredit shartnomasi bo‘yicha kreditning asosiy summasini qaytarish va (yoki) foizlarni to‘lash muddatlarini buzganda, Bank Qarz oluvchining  bankka ma’lum bo‘lgan manziliga pochta orqali (yoki mavjud elektron manziliga) nizoni sudgacha hal qilish yuzasidan o‘z talabnomasini yuboradi. 

Bank kredit shartnomasi bo‘yicha muddatida to‘lanmagan qarzdorlik mavjudligi haqidagi talabnomani kredit ta’minoti egalariga, kafil va qushimcha qarzdorlarga ham yuborishi mumkin. 

Bank yo‘llaydigan talabnomada bank nomi va uni identifikatsiyalash uchun yetarli ma’lumotlar, talabnoma rasmiylashtirilgan sanadagi joriy qarzi miqdori va tarkibi, qarzni to‘lash muddati 10 (o‘n) kun, talabnomada ko‘rsatilgan muddatgacha iste’molchi o‘z majburiyatlarini bajarmasligi oqibatlari, kredit shartnomasi bo‘yicha o‘z majburiyatlarini buzganligi uchun neustoyka (jarima, penya) qo‘llanilishi va ularning natijasida iste’molchining xarajatlari summasi oshishi ehtimolini bildirib, nizoni sudgacha hal qilish bo‘yicha bankka murojaat qilish lozimligi ko‘rsatiladi.

Talabnoma yuborilgan (pochtaga topshirilgan) kundan boshlab 10 kun ichida Qarz oluvchi (qo‘shimcha qarzdor, kafil) unda ko‘rsatilgan talablarni lozim darajada bajarmaganda, Bank tegishli talab bilan sudga da’vo ariza bilan murojaat qilishga haqli. 

Bunda Bank talabnomadagi summani yoki o‘z tanloviga ko‘ra da’vo ariza rasmiylashtirilayotgan sanadagi mavjud qarzdorliklarni undirish bo‘yicha sudga da’vo ariza (ariza) kiritishga haqli bo‘ladi.

Agarda ko‘rsatib o‘tilgan kelishmovchilik va nizolar muzokaralar yo‘li bilan hal etilmasa, ular O‘zbekiston Respublikasining amaldagi qonunchiligiga asosan shartnoma imzolangan (BXO/BXM) joylashgan joydagi sudda ko‘rib chiqiladi.
17. KORRUPSIYAGA QARSHI SHARTLAR
17.1.   Taraflar  ushbu  shartnoma bo‘yicha o‘z majburiyatlarini  bajarayotganda ularning har biri o‘z faoliyatida korrupsion xarakatlarni to‘liq ta’qiqlash va har qanday shaklda yordam  (bevosita  yoki bilvosita), shu jumladan pul mablag‘lari, qimmatbaho buyumlar, boshqa mol-mulk yoki mulkiy xarakterdagi xizmatlar, boshqa mulkiy huquqlarni olish/berish, muayyan masalalarni tezroq hal qilishni ta’minlash, ma’muriy va boshqa tartib-qoidalarni soddalashtirish., raqobat va boshqa afzalliklarni ta’minlashni to‘liq rad etadi.  Tomonlar o‘z faoliyatida amaldagi qonunchilik, shuningdek uning asosida ishlab chiqilgan korrupsiyaga  qarshi kurashishga qaratilgan siyosat va tartib (agar mavjud bo‘lsa)talablariga amal  qiladilar.

17.2.  Taraflar ushbu shartnoma bo‘yicha o‘z majburiyatlarini bajarish chog‘ida na o‘zlari, na ijroiya organi, na ularning masabdor shaxlari yoki xodimlari biron-bir shaxslarga (jumladan, jismoniy shaxslar, tijorat tashkilotlari va davlat mansabdor shaxslari) korrupsion to‘lovlarni taqdim etishni taklif qilmasligini, taqdim etmasligini, rozilik bermasligini,  shuningdek har qanday shaxsdan (to‘g‘ridan-to‘g‘ri yoki bilvosita) har qanday korrupsion to‘lovlarni olishga yoki qabul qilishga rozi bo‘lmasliklarini  kafolatlaydi.

17.3. Mazkur bo‘limning biron bir shartlari buzilgan taqdirda, tegishli taraf boshqa tarafni bunday buzilish sodir bo‘lgan kundan boshlab 5 (besh) ish kuni ichida yozma ravishda xabardor qilish majburiyatini oladi. Taraf yozma xabarnomada ushbu bo‘limning qaysi  bir qoidalari buzilganligini tasdiqlovchi ishonchli faktlar  va materiallarni taqdim qilishi shart. Yozma xabarnomalar “Biznesni rivojlantirish banki” ATB tomonidan tashkil etilgan jismoniy va yuridik shaxslar uchun korrupsiyaga qarshi kurashish “Komplaens ishonch liniyasi” kanallari ( veb sayt www.brb.uz, Telegram messenjer @BRB_ANTIKOR_BOT (email: antikor@brb.uz) orqali amalga oshiriladi. 

17.4. Ushbu bo‘lim qoidalari taraflardan biri tomonidan  buzilganligi fakti tasdiqlanganda va/yoki boshqa tarafning qoidabuzarliklarni ko‘rib chiqish haqida xabarnoma natijalari  yuzasidan ma’lumot taqdim qilmagan taqdirda, boshqa taraf shartnomani bir taraflama  qisman yoki to‘liq bekor  qilishga  haqli. 

17.5.  Mazkur shartnomani korrupsiyaga qarshi  shartlarga asoslanib bekor qilgan taraf, bunday bekor qilish natijasida yetkazilgan haqiqiy zararni talab qilishga haqli. Zararlarni qoplash  taraflar tomonidan yozma ravishda tasdiqlanagan dalolatnomada belgilangan muddat va miqdorda amalga oshiriladi.
18. Yakuniy qoidalar
18.1. Mazkur shartnoma Tomonlarning kelishuviga binoan yoki O‘zbekiston Respublikasining qonun hujjatlariga muvofiq sud tartibida o‘zgartirilishi va bekor qilinishi mumkin.
18.2. Mazkur shartnomaga barcha o‘zgartirish va qo‘shimchalar yozma shaklda, Tomonlar imzolagan qo‘shimcha bitim tarzida rasmiylashtiriladi.
18.3. Mazkur shartnoma barchasi teng yuridik kuchga ega besh nusxada imzolanib, shartnoma tomonlariga bittadan nusxasi, beshinchi nusxasi notarial idoraga takdim kilish uchun tuzildi .

19. Tomonlarning manzillari, REKVIZITlari va imzolari 
	Bank:
	Qarz oluvchi:
	Birgalikda qarz oluvchi:
	Birgalikda qarz oluvchi:

Korrupsion xolatlar bo‘yicha ma’lumot berish uchun QR kodni skanerlang

Imzo____________                                                                                                     Imzo__________

